
Búgin Germaniya Federativlik Respublikası «Doyche Velle» Akademiyasınıń Orta Aziya 
mámleketlerinde bilimlendiriw joybarı boyınsha menedjeri Lidii Ranert hám Ǵalaba xabar 
quralları boyınsha treneri Viktor Rudnik Qaraqalpaqstan Respublikasında bolmaqta.

Usı sapar etiwden tiykarǵı gózlengen maqset – eki táreptiń birge islesiwi arqalı jańa 
perspektivalı joybarlardı ámelge asırıw nátiyjesinde Ózbekstanda jurnalistikanıń 
rawajlanıwın qollap-quwatlaw. Usı joybarlardıń bolsa, Germaniyanıń ekonomikalıq birge 
islesiw hám rawajlanıw Federallıq ministrligi tárepinen qarjılandırılıwı rejelestirilgen.

Sonday-aq, L.Ranert usı sapar etiwi dawında bıyılǵı gúz máwsiminde jurnalistler ushın eki 
seminar-trenig shólkemlestiriw boyınsha da sóylesiwler alıp baradı. Seminar-treningler 
dawamında ǴXQ da menedjment tiykarları hásm dástúriy Ǵalaba xabar quralların onlayn-
baslımlarǵa aylandırıwdıń zamanagóy usılı tereń meńgeriledi. Usı maqset ushın 
Federalllıq ministrlik tárepinen 30 mıń evro grant ajıratılıwı názerde tutılǵan.

Qaraqalpaqstan Respublikası Ministrler Keńesiniń Málimleme xızmeti


